
До 

Директорот на ФЗО
Г-га Маја Парнаџиева Змејкова
Предмет: Барање за отпочнување на прелиминарни преговори за новите договори за 2012/2013 година во делот за Избрани лекари/гинеколози, Лаборатории и Специјалистичко-консултативна Здравствена Заштита.

Предлог на теми за преговори за нови договори 2012/2013.

Како основни барања кој се побаруваат во новиот договор за 2012/2013 година се следниве :

1.
Централна база на осигуреници во ФЗОМ кон која би пристапувале сите матични лекари заради утврдување на својство на осигурено лице за своите пациенти како и за правилно пресметување на Капитацијата.

2.
Усогласување на Информатичкиот систем на ФЗОМ со важечката Законска регулатива со цел надминување на техничките проблеми на истиот.

3.
Исплата на средствата за Капитација во износ 100% за секој месец со порамнување на 6 месечно ниво или два пати во годината. ( Образложението за едно вакво наше барање лежи во подобрување на ликвидноста на секое едно ПЗУ како и олеснување на планирањето на средствата од страна на ФЗОМ како и навремена исплата на истите а се со цел да не се повтори годинашнава неубава ситуација на каснење на средствата за Капитација.)

4.
Исплата на Капитација за сите грагани на Р.М. согласно позитивните законски норми.( Бидејки во Р.М. не постои друг вид на осигурување освен задолжителното здравствено осигурување кое го обезбедува ФЗОМ, да се направат подзаконски измени со цел да се плаќа за сите граѓани на Р.М. согласно Уставните права на истите).

5.
 Исправка на правилникот за плаќање на Руралните амбуланти со укинување на новиот член 8а кој се покажа како погубен за вистинските рурални амбуланти и воведување на дополнителните стимулативни пари за селските амбуланти согласно усвоената Владина одлука од 2009година.

6.
Укинување на таблицата за стимулативно плаќање на здравствените услуги бидејки лекарите не сакаат да бидат стимулирани туку реално да им се плаќа за завршената работа. 100% како што е и завршена.

7.
Покачување на бодот за Капитација согласно општата стапка на раст на сите производи и давачки од  почетокот на важење на договорот со раст во следните неколку години по 10% согласно препораките на Владата за раст на платите на сите институции кој се плаќаат преку Буџетот на Р.М.

8.
Утврдување на Буџети за Специјалистичко – консултативанат дејност со можни корегирања на истите на тримесечно ниво со плус/минус од 10 % на Буџетот а се со цел стимулирање на оние кој работат и дестимулирање на оние кој не работат. (правилна распределба на средствата за таа намена).

9.
Утврдување на Буџети на лаборатории кој имаат склучен договор со ФЗОМ како и враќање на цените на услугите на едно пристојно ниво бидејки со сегашните цени на услугите и промените во Законската регулатива во сред траење на договорот на штета на ПЗУ водат кон неминовно намалување на квалитетот на истите. 

10.
Измена на правилникот за плаќање на здравствените услуги на примарно ниво и во делот за Гинеколози каде мора да се стимулират истите за водење на бремена жена во периодот на бременост со сите потребни мерки и активности кој секако освен времето носат и материјални средства како терет на избраниот Гинеколог. Се надевам дека ќе се има разбирање за ова разумно барање за Гинеколозите бидејки сите сакаме да се  износи и да се роди здраво дете од таа бремена жена. Воведување на коефициент за Бремена жена.

11.
Промена и во делот за Школски деца каде ќе се бара покачување на бодот на таа група на осигурени лица на 1.8 со цел правична исплата на средствата кон лекарите кој запишале таква популација. Исто така ќе побараме и промена на % (процентот) на плаќање кон избран лекар во место на живеење и во место на школување 50%-50%.

12.
Утврдување на Буџети за лекови за следниот договор.

13.
Проширување на Л листата.( листата на лекови кој ке се одбиваат од договорените Буџети за лекови за избраните лекари)

14.
Како последно. а всушност прво барање би било исполнување на сите веќе прифатени барање од страна на ФЗОМ кон избраните лекари и нивно спроведување а не само декларативно прифаќање.

Техничкиот дел од договорот ќе се усогласи одкако ќе бидат усогласени понудените предлози. 

 Со почит,

 С к о п ј е

Претседателна ЛКМ 

Проф.д-р Владимир Борозанов, с.р.

